              Тема: Үткән заман хикәя фигыль.

               
(Гомумиләштереп кабатлау дәресе)

Максатлар: 1) Өйрәнелгән тема буенча белем һәм күнекмәләрне ныгыту.

 2) Укучыларда сөйләм телен үстерү, аңлау дәрәҗәсен булдыру. 

 3)  Укучыларда сабырлык, тырышлык хисләрен тәрбияләү.

Җиһазлау: 1) Дәреслек 

                        2) Кушымчалар таблицасы

                        3) Фонетик зарядка өчен рәсем һәм сүзләр

                        4) Эш-хәрәкәтне белдерә торган рәсемнәр

                                 Дәрес барышы: 

Оештыру моменты.

Укучылар белән исәнләшү: - Исәнмесез,  укучылар! Хәерле көн сезгә! Хәлләрегез ничек? Кызлар утыра, малайлар утыра! (Алар параллель рәвештә минем белән исәнләшәләр, хәерле көн телиләр һәм сорауга җавап бирәләр.)

Дежур укучының чыгышы:

     Бүген ... число. Пәнҗешәмбе көн. Урамда яз. Көн матур, кояшлы. Бүген                            сыйныфта ... юк яисә барысы да бар.  Өй эше –кагыйдәне, кушымчаларны истә калдырырга иде. 

Сыйныфташлары аңа сораулар бирә. Ә ул аларга җавап кайтара. 

Кичә атнаның кайсы көне иде? 

Кичә көн җылы булдымы?

Кичә ничә дәрес иде?

2. Актуальләштерү. 

Фонетик күнегү. 

1) - Укучылар, [Җ] авазы кергән иҗекләрне укыйбыз: җа-җә, җу-җү, җо-җө, җы-җе, җи.

(Башта хор белән, аннары берничә укучы аерым укый).

2)  - Бу иҗекләр кергән кайбер белгән сүзләрне әйтегез. (җавап, җомга, җыр, җил, җеп, җәй).

– Дәфтәрегезне ачыгыз һәм число, сыйныф эше дип язып куегыз. Кечкенә генә сүзлек эше. Күп нокталар урынына хәрефләр куеп языгыз. Телдән тәрҗемә дә итегез.

 Тыңл...ды, ярд...м итте, ю...нган, ,к...скән, җ...йган, с...йләде. ( 1 укучы такта янында)

4) - Ә хәзер бу сүзләр белән җөмләләр уйлап карагыз әле.

(Укучылар үзләре уйлаган җөмләләрне әйтәләр).

- Бу сүзләр кайсы сүз төркеменә карадылар? ( фигыльгә)

3. Теманы дәвам итү.

1) - Бик яхшы укучылар, ә хәзер искә төшерик, узган дәрестә без сезнең белән үткән заман турында сөйләштек. Ул ике төрле була: билгеле (определенное) һәм билгесез (неопределенное). Билгеле үткән заман нинди кушымчалар ярдәмендә ясала? Үзегез белгән мисаллар әйтегез.

2) - Ә билгесез үткән заман нинди кушымчалар ярдәмендә ясала? Мисаллар китерегез

 3) - Ә юклык форма кушымчасы  нинди? (-ма,-мә)

Мәсәлән: Бармады –не ходил, эшләмәде – не работал.

- Язган фигыльләрне юклык формасында әйтик әле.(тыңлады-тыңламады һ.б.)

   Билгеле үт.заман                                              Билгесез үт.заман.

- ды/-де,                                                                     ган/-гән,

                                                                                   -кан/ -кән
    - ты/-те                                     

                                                     Юклык формасы

- ма, - мә

- Сезгә рәсемнәр бирелгән. Малай һәм кызга исемнәр бирегез, Нәрсәне? Нишләде?, Нишләгән? дигән сораулар куеп җөмлә әйтегез. ( Азат идәнне себерде, себергән.һ.б.)

– Яхшы, үткән заман зат-сан белән дә төрләнә (спрягается по лицам и числам). Кушымчаларны искә төшерик. (таблица тактада).

6) – Яхшы, мин сезгә хәзер сүзләр бирәм, сез телдән төрләндереп чыгыгыз. Рәттән башлыйбыз. (Тыңлады, эшләде – билгеле; Килгән, булышкан – билгесез үт.заман).

Мин тыңладым                   Без тыңладык

Син тыңладың 
Сз тыңладыгыз

#лРBыңладыЉ

Ул тыңлады
Алар тыңладылар һ.б.

7) – Китапларыгызның 77 нче битен ачыгыз әле. Анда Максуд Сөндекленең бик матур шигыре бар. Хәзер мин аны сезгә сәнгатьле итеп укып күрсәтәм.

                         Гүзәл

Гүзәл беркөнне                 Чәчәк елмаеп

Бакчага керде,                   Әйтте Гүзәлгә:

Агачта матур                     - Ярамый, Гүзәл,

Ак чәчәк күрде.                  Мине өзәргә.

Нәни кулларын                  Өзмә син мине,

Тырышып сузды,               Өзмә, Гүзәлем,

Чәчәкне өзеп                      Өзсәң, мин сиңа

Алмакчы булды.                Алма бирмәмен.

                                  Максуд  Сөндекле.

8) - Бу шигырьдә кем турында язылган? Ул нәрсә эшләмәкче иде? Ә чәчәк нәрсә әйтте? Алай эшләргә ярыймы?  Кем русчасын сөйли? Ә хәзер үзегез бу шигырьне сәнгатьле итеп укып күрсәтегез. (2-3 укучы).

9) – Бу шигырьдә нинди үткән заман фигыльләре очрады, аларны табып языгыз? (керде, күрде, сузды, булды, әйтте). Әйдәгез аларны тәрҗемә итик. ( зашла, увидела, протянула, в данном случае – захотела, сказала).

4. Физминутка “Зарядка ясыйлар”

10) – Хәзер сезгә шундый бирем. Җөмләләр бирелгән, ләкин ахыры юк. Әлеге фигыльләрне кулланып, кирәк урынга куеп, җөмләләрне күчереп языгыз. Ләкин кайбер кушымчага зат-сан кушымчасын да өстәргә кирәк. 

Кичә без музейга ...

Узган елны ул Төркиядә ...

Булат зоопаркта кечкенә юлбарысны ...

Укучылар кулларын алга ...

Мин сиңа рәхмәт...

              ( Күрде, булды, сузды, керде, әйтте)  1 укучы тактада эшли.

12) 

 -  Дөрес тәрҗемәне табып языгыз.

Уйнаган                        Помогал

Карамаган                    Отдыхал

Ярдәм итте                   Не Ходил

Ял итте                          Играл

Йөрмәде                        Не смотрел 

  13)   Сорауларга җавап бирегез.

- Язгы канкулда син кайда ял иттең?

- Әти-әниеңә ярдәм иттеңме?

- Ял көнне кая бардыгыз?

- Анда нәрсәләр күрдегез?

- Дусларың белән урамда уйнадыңмы?

- Нинди уен уйнадыгыз?

- Каникуллар әйбәт үттеме? ( берничә укучы җавап бирә).

5. Өй эше бирү.

- Бирелгән сораулар ярдәмендә, язгы каникулларны ничек үткәрдем дигән темага кечкенә генә хикәя языгыз. (7 җөмлә)

6. Йомгаклау. 

- Балалар, без бүген сезнең белән дәрестә нинди теманы кабатлап уздык? (Үткән заман хикәя фигыль).

- Аның ничә төре була?

- Дәрестә без нишләдек? (яздык, сөйләштек, укыдык, тәрҗемә иттек, теманы кабатладык). 

- Дәрестә бик яхшы эшләдегез, җавапларны әйбәт бирдегез. (Билгеләр кую).

- Дәрес бетте. Сау булыгыз, балалар!

Сорауларга җавап бирегез.

- Язгы канкулда син кайда ял иттең?

- Әти-әниеңә ярдәм иттеңме?

- Ял көнне кая бардыгыз?

- Анда нәрсәләр күрдегез?

- Дусларың белән урамда уйнадыңмы?

- Нинди уен уйнадыгыз?

- Каникуллар әйбәт үттеме?

